
ВОВЕД

I.Оцена на состојбите во областа на законот што се менува и причини за донесување на законот


Согласно Законот за податоците во електронски облик и електронски потпис, Министерството за финансии води регистар на издавачи на сертификати, врши функција на акредитациски орган, води јавен електронски регистар на акредитирани издавачи и врши надзор за спроведување на законот. Со оглед на тоа што Министерството за информатичко општество и администрација ги врши работите што се однесуваат и на развојот и промоцијата на информатичкото општество, надлежноста на Министерството за финансии за спроведување на Законот за податоците во електронски облик и електронски потпис се пренесува на  Министерството за информатичко општество и администрација, а функцијата акредитациски орган се пренесува на Агенцијата за електронски комуникации.

II. Цели, начела и основни решенија на предлогот на закон


Целта на донесувањето на Предлог законот за изменување на Законот за податоците во електронски облик и електронски потпис е сите функции на Министерството за финансии за спроведување на Законот да се пренесат на Министерството за информатичко општество и администрација и да се даде овластување на Агенцијата за електронски комуникации за вршење на функцијата на акредитациски орган и за водење јавен електронски регистар на акредитирани издавачи.

Законот за изменување чие донесување се предлага се заснова врз истите начела на кои се засновало донесувањето на основниот закон.


III.Оцена на финансиските последици од предлогот на закон врз Буџетот и другите јавни финансиски средства 

За спроведување на Предлогот на закон што се предлага не се потребни финансиски средства од Буџетот на Република Македонија.

IV.Процена на финансиските средства потребни за спроведување на законот и начинот на нивното обезбедување, како и податоци за тоа дали спроведувањето на законот повлекува материјални обврски за одделни субјекти


Предложените решенија во Закон за изменување на Законот за податоците во електронски облик и електронски потпис не повлекуваат финансиски трошоци за овластените учесници на пазарот.

V.Усогласеност на предлогот на закон со правото на Европската унија


/

VI.Потреба од донесување на подзаконски акти врз основа на овој закон


/

НОВ ТЕКСТ

Предлог на 

закон за изменување на Законот за податоците во електронски облик и електронски потпис

Член 1


Во Законот за податоците во електронски облик и електронски потпис („Службен весник на Република Македонија“ бр. 34/01, 6/02 и 98/08) во член 16 став (1) и (3), член 17 став (1) и (2), член  19, член 24 став (1) и (2), член 27 став (6), член  34 став (1) и (2), член  39 став (1), член  40, член 48 точка 1) и 2) и член  51 точка 2) и 3) зборовите: „Министерството за финансии“ се заменуваат со зборовите: „Министерството за информатичко општество и администрација“.

Член 2


Во член  16 став (5), член  29 став (2), член  30 став (4), член  31 став (2), член  35 став (3), член 36 став (2)  и член  44 став (2) зборовите: „министерот за финансии“ се заменуваат со зборовите: „министерот за информатичко општество и  аминистрација“.

Член 3


Во членот 44 став (1) зборовите: „Министерството за финансии“ се заменуваат со зборовите: „Агенцијата за електронски комуникации“.

Член 4


Во член 41 став (6) и член  46 став (6) зборовите: „надлежната Комисија на Владата на Република Македонија за решавање на управни работи во втор степен“ се заменуваат со зборовите: „Државната комисија за одлучување во управна постапка во втор степен и постапка од работен однос во втор степен“.

Член 5


Регистарот на издавачи на сертификати во Република Македонија, архивата и другата документација поврзани со издавачите на сертификати со која располага Министерството за финансии, во рок од 30 дена од денот на влегувањето во сила на овој закон се пренесуваат на Министерството за информатичко општество и администрација. Начинот на нивното пренесување го утврдува и спроведува посебна комисија формирана од министерот за финансии, во која се назначува и претставник од Министерството за информатичко општество и администрација.

Член 6


Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ

I. Објаснување на содржината на одредбите од предлогот на законот 


Целта на донесувањето на Предлог законот за изменување на Законот за податоците во електронски облик и електронски потпис е пренесување на надлежностите на  Министерството за финансии за спроведување на Законот, на Министерството за информатичко општество и администрација и овластување на Агенцијата за електронски комуникации за вршење на функцијата на акредитациски орган и за водење јавен електронски регистар на акредитирани издавачи.


Со членот 1 надлежноста на Министерството за финансии за спроведување на Законот за податоците во електронски облик и електронски потпис се пренесува на Министерството за информатичко општество и администрација.


Со членот 2 надлежноста на министерот за финансии за спроведување на Законот за податоците во електронски облик и електронски потпис се пренесува на  Министерот за информатичко општество и администрација.


Со членот 3 од измената, функцијата на  акредитациски орган од Министерството за финансии се пренесува на Агенцијата за електронски комуникации. 


Со членот 4 се врши усогласување со Законот за основање на Државна комисија за одлучување во управна постапка и постапка од работен однос во втор степен, односно се предвидува жалбата по решенијата што ги донесува акредитацискиот орган согласно со овој закон да се поднесува до Државната комисија за одлучување во управна постапка и постапка од работен однос во втор степен, бидејќи досегашните Комисии при Владата на Република Македонија за решавање по жалби во второстепена постапка се укинуваат.


Со членот 5 се врши пренесување на Регистарот на издавачи на сертификати во Република Македонија, архивата и другата документација поврзани со издавачите на сертификати со кои располага Министерството за финансии на Министерството за информатичко општество и администрација. Начинот на нивното пренесување го утврдува и спроведува посебна комисија формирана од министерот за финансии.

II. Меѓусебна поврзаност на решенијата содржани во предложените одредби


Предложените решенија во законот се меѓусебно поврзани и како такви применливи во пракса.

III. Последици што ќе произлезат од предложените решенија


Со донесувањето на Предлогот на закон за изменување на Законот за податоците во електронски облик и електронски потпис, надлежноста на Министерството за финансии за спроведување на Законот се пренесува на Министерството за информатичко општество и администрација, а досегашната надлежност за вршење функција на акредитациски орган се префрла на Агенцијата за електронски комуникации.

